Әл-Фарабидің 1150 жылына орай
2020 жылғы 29 қаңтар                                                                       Алматы қ.
Алматы қаласында әл-Фарабидің 1150 жылдығын мерекелеу ресми түрде бастау алды. Салтанатты рәсім еліміздің алдыңғы қатарындағы жоғары оқу орындарының бірі, ұлы ғалымның атындағы Қазақ ұлттық университетінде өтті. 

Іс-шараға Қазақстан халқы Ассамблеясының Мәжілістегі депутаттық тобының жетекшісі С.Абдрахманов қатысты. 

Жиында қазақстандық және шетелдік ғалымдар, мемлекеттік органдардың,  халықаралық ұйымдардың өкілдері, оқытушылар мен студенттер болды. 

Жиынға қатысушылар университет алаңындағы әл-Фараби ескерткішіне гүл шоқтарын қойып, әл- Фараби кітапхана орталығы ашылуына қатысты. Тұсаукесер барысында қонақтар ұлы ойшылға арналған музей экспозицияларымен танысты, оның шығармалары қойылған көрмені, Қазақстанның Тұңғыш Президенті–Елбасына, Абай мен Алаш қозғалысының қайраткерлеріне, сирек кездесетін және құнды кітаптар қорына арналған сандық залды аралап көрді. Алдағы уақытта әл-Фараби кітапхана орталығы ұлы ойшылдың идеялары мен шығармашылығын насихаттайтын болады.

Іс-шарада әл-Фарабидің 1150 жылдығын мерекелеу ұлы ғұлама мұраларын және біздің елдегі, сонымен бірге шетелдегі әлемдік өркениет дамуына қосқан үлесін зерделеуге қуатты серпін беретіні атап өтілді, Бұл дата ЮНЕСКО –ның естелік күндері мен оқиғалары күнтізбесіне енгізілді және беделді халықаралық ұйымдар мен Қазақстандағы дипломатиялық миссиялардың қолдауымен халықаралық мәдени алаңдарда кеңінен атап өтіледі. Бұл келешек ұрпақтың  патриотизм сезімін қалыптастыруға, сондай-ақ оларды ғылыми қызмет саласына тартуға мүмкіндік беретіні сөзсіз.
Мыңжылдық уақыт аралығына қарамастан,  әл-Фарабидің идеялары дүниежүзілік ғылымда өздерінің өзектілігі мен қажеттілігін әлі де жоғалтқан емес. Бұл «Рақымды қала тұрғындарының көзқарасы туралы трактат» («Трактат о взглядах жителей добродетельного города»), «Бақытқа жету туралы кітап» («Книга о достижении счастья»), «Қоғамды зерделеу кітабы» («Книга изучения общества») сияқты және т.б туындылар.  

Әл-Фарабидің 1150 жылдығын мерекелеуді дайындау мен өткізудің жалпыреспубликалық жоспар ұлы философтың мұрасын зерделеуге және мәнін түсінуге бағытталған 50-ден астам іс-шараны қамтиды. 
